КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Торйӧн ёна видзан вӧр-ва мутасъяслысь уджалӧм да вӧр-ваӧн
 вӧдитчӧм могмӧдан республиканскӧй шӧрин» Коми Республикаса канму сьӧмкуд учреждение  выль ног котыртӧм йылысь да 
Коми Республикаса Веськӧдлан котырлӧн ӧткымын шуӧмӧ
вежсьӧмъяс пыртӧм йылысь
Коми Республикаса Веськӧдлан котыр шуис: 
1. Выль ног котыртны "Торйӧн ёна видзан вӧр-ва мутасъяслысь уджалӧм да вӧр-ваӧн вӧдитчӧм могмӧдан республиканскӧй шӧрин» Коми Республикаса канму сьӧмкуд учреждение (водзӧ – Учреждение) сы дорӧ «Вӧралӧм бӧрся дӧзьӧр да контроль»  Коми Республикаса канму  казённӧй  учреждение ӧтлаӧдӧмӧн.
2.  Коми Республикаса промышленность, вöр-ва озырлун, энергетика да транспорт министерстволы:
1) Коми Республикаса эмбур да му йитӧдъяс министерствокӧд ӧтвылысь збыльмӧдны  учреждениесӧ выль ног котыртӧмкӧд йитчӧм оланпастэчас серти колана юридическӧй вӧчӧмторъяс;
2) урчитӧм пӧрадокын лӧсьӧдны учреждениелысь учредитан документъяссӧ тайӧ шуӧм серти.
3. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
4.  Тайӧ тшӧктӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ  вӧр-ва озырлун туялан, рӧдмӧдан, вӧдитчан да видзан да  му пытшкӧсӧн вӧдитчан юкӧнын.
5.  Тайӧ шуӧмыс вынсялӧ сійӧс примитан лунсянь, тайӧ шуӧм дорӧ содтӧдлӧн 1-3 пунктъяс кындзи, кутшӧмъяс вынсялӧны 2018 во тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 

2017 вося вӧльгым тӧлысь 30 лун 
625 №
Коми Республикаса Веськӧдлан котырлӧн
                                       2017 вося вӧльгым тӧлысь 30 лун 625 №-а шуӧм дорӧ
СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС
1. «Коми Республикалӧн ӧткымын канму учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2010 во ӧшым тӧлысь 28 лунся 476 №-а шуӧмын:
Коми Республикаса канму учреждениеяслӧн лыддьӧгын, кӧні уджалысьяс вылӧ паськалӧ тайӧ  шуӧмлӧн вын, мый вынсьӧдӧма шуӧмӧн (1 №-а содтӧд):
кӧкъямысӧд абзац киритны.
2. «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмын:
Коми Республикалӧн канму сьӧмкуд да казённӧй учреждение лыддьӧгын, кӧні уджалысьяс вылӧ паськалӧ «Коми Республикалӧн ӧткымын канму сьӧмкуд да казённӧй учреждениеса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2011 во рака тӧлысь 28 лунся 86 №-а шуӧмлӧн вын, мый вынсьӧдӧма шуӧмӧн (1 №-а содтӧд):
1) 16 пункт киритны;
2) содтыны татшӧм сюрӧса 18 пункт:
"18. "Торйӧн ёна видзан вӧр-ва мутасъяслысь уджалӧм да вӧр-ваӧн вӧдитчӧм могмӧдан республиканскӧй шӧрин» Коми Республикаса канму сьӧмкуд учреждение.".
3. «Асыввыв европаса тундра туялан да видзан республиканскӧй экология шӧрин» Коми Республикаса канму сьӧмкуд учреждениелы выль ним сетӧм йылысь" Коми Республикаса Веськӧдлан котырлӧн 2012 во ода-кора тӧлысь 25 лунся 208 №-а шуӧмын:
1) 3 да 5 пунктъяс киритны;
2) 4 пункт гижны тадзи:
"4. Урчитны учреждениеса уджалысьяслысь медпозяна штат лыдсӧ 68 единица мында.".
4. "Коми Республикалысь мутас планируйтан схема вынсьӧдӧм йылысь" Коми Республикаса Веськӧдлан котырлӧн 2010 во ӧшым тӧлысь 24 лунся 469 №-а шуӧмын:
Коми Республикалысь мутас планируйтан схема дорӧ 8 №-а содтӧдын 3.2 пунктын (содтӧд):
витӧд абзац киритны.

